
Epos yozma adabiyotdan ilgari paydo bo‘lib, dastlab xayolot dunyosining odamzodga 

kuchli ta’siri natijasida og‘zaki: miflar, afsonalar, rivoyatlar shaklida ko‘rina boshladi. Qadimgi 

eposlarda real faktlar to‘qimalar bilan boyitilgan va o‘sha davr xalqlari tasavvuri orqali 

ifodalangan. Shu sabab eposlar ishqiy-sarguzasht, qahramonlik, diniy-fantastik, mifologik 

talqin va tasvir kasb etgan[1]. 

Shu o‘rinda buyuk olim Baxtinning eposga bergan ta’rifini ko‘rib o‘tamiz.1. Epos uchun 

milliy epik o‘tmish, Gyote yohud Shiller ta’biri bilan aytganda, mutlaq o‘tmish dasturulamal 

bo‘lib xizmat qiladi. 2. Xalq afsonalari epos uchun manba vazifasini o‘taydi.  3. Epik vaqt, ya’ni 

eposda qo‘llanayotgan zamon bilan baxshi kuylayotgan, tinlovchilar tinglayotgan zamon 

o‘rtasidagi ulkan masofa mavjud[2. B. 204].  

Epos insoniyat madaniy tarixining eng qadimiy va qimmatli adabiy shakllaridan biri 

hisoblanadi. U nafaqat badiiy-estetik qiymatga ega, balki xalqlarning tarixiy, diniy va ijtimoiy 

hayotini ifodalaydigan muhim manbadir. Bu tadqiqotimizda epos janrining ta’rifi, shakllanishi, 

taraqqiyoti va uning turli davrlardagi o‘zgarishlari haqida batafsil ma’lumot beradi. Shu bilan 

birga, turli xalqlarning eposlari va ularning madaniyatdagi o‘rni ham alohida ahamiyatga ega. 

Huquqiy va diniy qadriyatlar hamda milliy ruh eposlarda qanday tasvirlanganligi ko‘rib 

chiqiladi. Tadqiqotimizo‘quvchilarga eposning murakkab tarixiy va madaniy kontekstini 

tushunishga yordam beradi hamda uning bugungi zamonaviy adabiyot va madaniyatga ta’sirini 

https://doi.org/10.47390/978-9910-09-176-6/rkm-05


Yangi davr ilm-fani: inson uchun innovatsion gʻoya va yechimlar. 
III Respublika ilmiy-amaliy konferensiyasi materiallari, (2025-yil, iyun) 

https://konferensiyalar.uz/Respublika_anjumani  
 

 

29 

ko‘rsatadi.Muxtor Avezov epos haqida shunday fiklarni bildirib o‘tgan: “Epos oʻtmishning 

oʻlmas va donishmand hikoyachisi boʻlib, bizga asrlar nafasini olib keladi. Undagi inson koʻz 

oʻngimizda oʻzining azaliy oʻy-fikrlari, hayoloti, baxt haqidagi qoʻl yetmas orzulari, bu yoʻldagi 

asrlar osha kurashi bilan namoyon boʻladi va beixtiyor shuurimizga kirib ketadi”, - deb yozgan 

edi. Eposga murojaat qilganda, ijodkor ulkan qomus bilan toʻqnashib makon va zamon 

chegaralarini oshib oʻtadi, oʻzligiga qaytadi, azaliy qadriyatlarga duch keladi. V. L. Jirmunskiy 

so‘zlari bilan aytganda “eposlar xalqning tarixiy oʻtmishi ifodasi, dunyoqarashi va 

madaniyatining tajassumi” dir.[3]. Epos janrining paydo bo‘lishi dastlab og‘zaki ijod shaklida 

yuzaga kelgan. Xalq og‘zaki an’analar yordamida o‘z tarixiy voqealari, qahramonliklari va diniy 

e’tiqodlarini avlodlarga yetkazgan. Bu davr eposlari ko‘pincha uzun she’rlar sifatida 

shakllangan bo‘lib, ularni eslab qolish va og‘zaki o‘qish an’anaga aylangan. Mashhur og‘zaki 

eposlar qatoriga, masalan, Skandinav “Beovulf”i yoki hind “Mahabharata”sini kiritish 

mumkin.“Maxabxarata” eposidagi Bharata avlodlari odil va xalqparvar shoh sifatida nom 

qoldirgan. Besh aka-uka Pandavlar ham ilohlardan tug‘ilgan. “Ramayana”da Ko‘shala podshosi 

Dasharatha befarzand. Azbaroyi marhamatli bo‘lgani uchun emas, balki tangrilar Lanka 

shahrining yovuz podshosi dev Ravanadan qutilish uchun ham uning iltijosini inobatga 

olishgan. Tangrilar odam suratida yerda mujassam bo‘lmoqni istaganlari bois najotkor Vishnu 

Dasharathaning to‘rt o‘g‘li qiyofasida tug‘iladi[4].Bundan ko‘rinadiki, eng qadimgi eposlar 

adabiyotimiz ko‘rkidir.Yozuvning ixtiro qilinishi bilan eposlarning yozma manbalarga aylanishi 

boshlanadi va ular doimiyroq saqlanib qoladi. 

Qadimgi Sharqda esa epos janri juda erta rivojlangan. Masalan, Mesopotamiya 

“Gilgamish qissasi” dunyodagi eng qadimgi yozma eposlardan biri hisoblanadi. Shuningdek, 

Hindistonning “Mahabharata”si va Eronning “Shohnoma”si kabi eposlar milliy tarix, falsafa, 

diniy qadriyatlar va insoniyat umumiy tajribasini aks ettiradi. Bu asarlar o‘z davrining madaniy-

landshaftini ifodalaydi va keyingi avlodlar uchun manbaa sifatida xizmat qiladi.Qadimgi Yunon 

adabiyotida epos janrining o‘rni alohida ahamiyatga egadir. “Iliada” va “Odisseya” eposlari 

Homer tomonidan yaratilgan deb qabul qilinadi va ular G‘arb adabiyoti uchun asos bo‘lib xizmat 

qilgan. Ushbu asarlar miloddan avvalgi 8-asrda paydo bo‘lgan bo‘lib, ular yunonlar tarixidagi 

muhim voqealarni, jumladan Troya urushini va qahramonlarning jasoratlarini bayon etadi. 

Ikkala asar ham nafaqat qahramonlik vakillari, balki odamiyatning murakkab his-tuyg‘ulari va 

qadriyatlarini o‘zida aks ettiradi. 

Homer eposlardagi she’riy uslub va obrazlarni shakllantirishda muhim shaxs bo‘lib, 

uning yaratgan qahramonlari va voqealari ko‘plab keyingi adiblar uchun ilhom manbai bo‘lgan. 

Ushbu eposlar Qadimgi Yunon jamiyatining diniy e’tiqodi, ijtimoiy tuzilishi, urf-odatlari va 

qadriyatlarini aks ettirib, ularning madaniy merosini asrab-avaylashda muhim rol o‘ynaydi. 

O‘rta asrlar davrida epos janri Yevropada va boshqa mintaqalarda yanada boyib, yangi 

ramzlar va diniy unsur bilan boyidi. Evropa eposlari orasida “Beovulf”, “Roland haqida qo‘shiq” 

va “Nibelunglar haqida qo‘shiq” kabi asarlar xalq qahramonlari va tarixiy voqealarni 

tasvirlagan. Bu asarlar ko‘pincha qahramonlik, sadoqat va din mavzulari bilan to‘ldirilgan.Islom 

olamida esa “Go‘ro‘gli” va “Alpomish” kabi eposlar shakllandi. Ular xalq qahramonlari va 

ularning jasoratlarini yoritadi, milliy va diniy qadriyatlarni muhim qism sifatida ko‘rsatadi. 

Ushbu asarlar nafaqat madaniy meros, balki o‘sha davrning siyosiy va ijtimoiy voqealariga oid 

manbadir. Qadim “Alpomish” dostoni qahramonlik dostoni sifatida xalqimizning davlatchilik 

borasidagi qarashlari, insonning jamiyatdagi o‘rni, kishi umrining mazmuni tevaragidagi 

fikrlarni jamlab, goh hayotbaxsh, goho mahzun kechinmalarni chuqur ramziylikda 

donishmandlarcha aks ettirgan. Zotan, turkiylar tarixi ichki va tashqi dushmanlar bilan kurash 

tarixidan iborat. Xalqlar qachondir mana shu ichki nizolar va o‘zaro kurashlar barham topishini, 

jamiyatda haqiqat, siyosatda odillik hukumronlik qilishini, tinch va farovon kunlarga yetishni 

kutib yashaganlar va bu tasavvurlarini o‘z Alpomishlarida mujassamlashtirganlar 

[5.B.159].O‘rta asr eposlari diniy va milliy qahramonlikni uyg‘unlashtirib, xalqlar tarixini 

yorituvchi muhim adabiy manbalarga aylandi. Ularda qahramonlar o‘z xalqlarining qadr-

qimmatini va e’tiqodlarini himoya qiluvchi muqaddas vakillar sifatida tasvirlanadi.Uyg‘onish 

davrida, ya’ni Renessans davrida, epos janriga qiziqish yangidan uyg‘ondi. Bu davrda inson va 

tabiat haqidagi falsafiy qarashlar rivojlanib, klassik madaniyat namunalari qayta o‘rganildi va 

eposda yangicha yondashuvlar paydo bo‘ldi. Uyg‘onish davri eposlarida insonning 

individualligi, qahramonlikning yangi shakllari va tarixiy voqealar muhim o‘rin oldi. 

Masalan, Torquato Tasso tomonidan yaratilgan “Ozod qilingan Quddus” eposi tabiiylik 

bilan diniy qahramonlikni uyg‘unlashtiradi. Shuningdek, Portugal shoiri Luis de Camo‘esning 

“Lusitaniya” asari milliy ruhni kuchaytirish va mustaqillik maqsadlarini masnaviy shaklda 

ifodalaydi. Bu asarlar Renessans g‘oyalarini o‘z ichiga olgan, qadimgi an’analarga hurmat va 

zamonaviy ijtimoiy voqeliklarni aks ettirgan muhim adabiy yutuqlardir. 

Yangi davr eposlari, asosan, XVII-XVIII asrlar davomida paydo bo‘lgan asarlar ijtimoiy-

siyosiy masalalarga ko‘proq e’tibor qaratdi. Bu davrda klassik an’analar uzoq davom etib, 

ularga zamonaviy mazmunlar qo‘shildi. Yozuvchilar inson huquqlari, siyosiy erkinlik, inqilob 

g‘oyalari va jamiyat o‘zgarishlarini epos shaklida ifodalashga harakat qildi. 

John Miltonning “Yo‘qotilgan Jannat” eposi badiiy yuksaklik va diniy falsafani 

uyg‘unlashtirish bilan Arabiston madaniyati va Yevropa an’analarining o‘zaro ta’sirini 

ko‘rsatadi. Voltairenning “Henriad” asari esa ijtimoiy-siyosiy tahlillar bilan boyitilgan. Ushbu 

eposlarda tarixiy voqealar va fikrlar yangi yondashuvlar bilan koʻrsatilib, o‘quvchilarda 

ma’naviy va siyosiy tafakkurni kengaytirishga yordam berdi.O‘zbek xalq eposlari o‘ziga xos 

madaniy va badiiy xususiyatlariga ega. “Alpomish”, “Go‘ro‘gli” va “Kuntug'mish”, “Ravshan”, 

“Rustamxon”  kabi asarlar uzoq yillar davomida og‘zaki ijod orqali avloddan avlodga yetib 

kelgan. Bu eposlar tarixiy voqealar, milliy qahramonlik, xalqning ijtimoiy hayoti va urf-

odatlarini o‘zida mujassam etadi. Ularning qahramonlari jasur, dono va halol xalqning ideal 

obrazlari sifatida shakllanadi. 

O‘zbek eposlari yirik ilmiy tadqiqotlar va nashrlarga sabab bo‘lib, ularning tili, 

qahramonlari va mavzulari o‘rganilmoqda. Ushbu asarlar milliy madaniyatni o‘rganish uchun 

bebaho manbadir. O‘zbek klassiklari va zamonaviy yozuvchilar bu eposlarni o‘z asarlarida 

o‘zgartirib, rivojlantirishda davom etmoqda.Epos janri o‘z shaklini va mavzusini vaqt o‘tishi 

bilan kengaytirdi. Dastlabki davrlarda eposlar faqat qahramonlik voqealarini yoritgan bo‘lsa, 

keyinchalik ular ijtimoiy, diniy, siyosiy va falsafiy mavzularni o‘z ichiga qamrab oldi. Mavzu 

doirasi yanada chuqurlashib, insoniyatning umumiy tajribasini aks ettira boshladi. 

Qahramonlar tasvirining o‘zgarishi ham muhimdir. Ular dastlab idealizatsiya qilingan 

qahramonlar bo‘lsa, keyingi davrlarda yanada murakkab va insoniy his-tuyg‘ular bilan to‘la 

obrazlarga aylanishdi. Bu o‘zgarish eposlarni yanada jonli va haqqoniy qildi. 



Yangi davr ilm-fani: inson uchun innovatsion gʻoya va yechimlar. 
III Respublika ilmiy-amaliy konferensiyasi materiallari, (2025-yil, iyun) 

https://konferensiyalar.uz/Respublika_anjumani  
 

 

31 

Uslub jihatidan, eposlar dastlab she’riy va ritmik shaklda bo‘lsa, keyinchalik proza va 

aralash uslubiy shakllarga o‘tdi. Har bir davr va madaniyat eposlarni o‘ziga xos badiiy uslubda 

yaratdi, bu esa janrning boy va xilma-xil bo‘lishiga olib keldi. 

Zamonaviy adabiyotda epos an’analari yangi usullar va janrlarda davom etmoqda. 

Ko‘pgina zamonaviy yozuvchilar epos elementlarini qahramonlik, sarguzasht va xalq 

voqealarini yoritishda qo‘llaydi. Bundan tashqari, epos tushunchasi kino, teatr va boshqa 

ko‘plab madaniy shakllarga ham kirib kelgan. 

Masalan, zamonaviy romanlarda yoki fantastika janrida eposga xos qahramonlar va 

keng ko‘lamli voqealar qatorlari ko‘rinadi. Bu janr o‘zining tarixiy ildizlaridan kuch olib, 

bugungi zamon madaniyatining ko‘p qirralarida o‘z ifodasini topmoqda. Shuningdek, epos 

janrining madaniyatdagi ta’siri hali ham o‘sib bormoqda.Epos janri insoniyat madaniyatida 

o‘ziga xos o‘rin tutadi va u tarix davomida rivojlanib, turli shakllarda namoyon bo‘ldi. U nafaqat 

o‘tmishga oid tarixiy va madaniy qadriyatlarni yoritadi, balki zamonaviy madaniyat va adabiyot 

uchun ham ilhom manbai hisoblanadi. Eposni o‘rganish orqali biz nafaqat xalqimizning 

o‘tmishini yaxshiroq tushunamiz, balki uning bugungi davrdagi roli va imkoniyatlarini 

anglaymiz. 

Bundan tashqari, epos kelajakda ham o‘z yangicha shakllari va ifodalarini topishi 

kutilmoqda. Zamonaviy texnologiyalar va madaniyatning rivojlanishi epos janrining yangi 

yo‘nalishlarini ochadi. Shu sababli, eposni chuqur o‘rganish va tadqiq qilish dolzarbligicha 

qolmoqda. 

Umuman olganda, epos inson tafakkurining boyligi, xalqlar tarixining gumrohligi va 

madaniyatlararo bog‘lanishlarni tushunishga xizmat qiluvchi bebaho merosdir. 

Adabiyotlar/Литература/References: 

1. Ashurova Gulchehra. Xalqda qahramon –  eposda alp//“O‘zbekiston adabiyoti va san’ati” 

gazetasi 2013-yil 20-son. 

2. БахтинM.Эпос и роман. – Санкт-Петербург: Азбука, 2000. 204-б. 

3. Eshonqulov J. “Alpomish” dostoni va “Dada Qoʻrqut kitobi” dagi tutqunlik motivining 

qiyosiy tahlili. “Alpomish” – oʻzbek xalq qahramonlik eposi toʻplamida. – Toshkent: Fan, 

1999. 

4. Ashurova Gulchehra. Xalqda qahramon –  eposda alp//“O‘zbekiston adabiyoti va san’ati” 

gazetasi  2013-yil 20-son. 

5. Hakimova S.M. EPOSGA MUROJAAT QILGANDA…// “Экономика и социум” №5(84) ч.1 

2021. 159-b.   



 

245 

 
 

 

 

 

YANGI DAVR ILM-FANI: INSON UCHUN 

INNOVATSION GʻOYA VA YECHIMLAR 
II RESPUBLIKA ILMIY-AMALIY KONFERENSIYASI MATERIALLARI 

2025-yil, 3-iyun 

 
 

Mas’ul muharrir:   F.T.Isanova 

Texnik muharrir:   N.Bahodirova 

Diszayner:    I.Abdihakimov 

 

 
 

Yangi davr ilm-fani: inson uchun innovatsion gʻoya va yechimlar. 

III Respublika ilmiy-amaliy konferensiyasi materiallari. – Toshkent: 

Scienceproblems team, 2025. – 245 bet.  

 

Elektron nashr: https://konferensiyalar.uz 
 

Konferensiya tashkilotchisi: “Scienceproblems Team” MChJ 

 

Konferensiya oʻtkazilgan sana: 2025-yil, 3-iyun 

 

 

 

ISBN 978-9910-09-176-6 

 

Barcha huqular himoyalangan. 
© Sciences problems team, 2025-yil. 
© Mualliflar jamoasi, 2025-yil. 

https://konferensiyalar.uz/



